
Буа муниципаль районы территориясендә,
муниципаль милектә булган чит җир 
кишәрлегеннән чикле файдалану хокукын 
(сервитут, ачык сервитут) билгеләү тәртибе 
турында нигезләмәне раслау турында

 «Россия Федерациясендә җирле үзидарә оештыруның гомуми принциплары турында» 2003 елның 6 октябрендәге 131-ФЗ номерлы Федераль законы, Россия Федерациясе Җир кодексы нигезендә, Татарстан Республикасы Буа муниципаль районы Советы 

КАРАР КАБУЛ ИТТЕ:
 
1. Буа муниципаль районы территориясендә, муниципаль милектә булган чит җир кишәрлегеннән чикле файдалану хокукын (сервитут, ачык сервитут) билгеләү тәртибе турында Нигезләмәне расларга (Кушымта).
2. Буа район Советының «Татарстан Республикасы Буа муниципаль районы муниципаль берәмлеге мәнфәгатьләрендә ачык сервитутлар билгеләү һәм туктату тәртибе турында» 2012 елның 6 декабрендәге 9-15 номерлы карары үз көчен югалтуын танырга.
3. Әлеге Карар рәсми рәвештә бастырып чыгару көненнән законлы көченә керә һәм http://pravo.tatarstan.ru/ адресы буенча Татарстан Республикасының хокукый мәгълүмат рәсми порталында районның рәсми сайтында, шулай ук Интернет мәгълүмати-телекоммуникацион челтәрендә http://buinsk.tatarstan.ru адресы буенча Татарстан Республикасы муниципаль берәмлекләре порталында урнаштырылырга тиеш. 
4. Әлеге Карар үтәлешен контрольдә тотуны үземдә калдырам.



Буа муниципаль районы башлыгы,
Буа муниципаль районы Советы рәисе                                             М.А. Җәббаров

Буа муниципаль районы Советының
2018 елның 9 ноябрендәге 
13-25 номерлы карарына 
кушымта

Буа муниципаль районы территориясендә, муниципаль милектә 
булган чит җир кишәрлегеннән чикле файдалану хокукын 
(сервитут, ачык сервитут) билгеләү тәртибе турында 
нигезләмә

1. Гомуми нигезләмәләр

1.1. Әлеге Нигезләмә дәүләт һәм муниципаль ихтыяҗларны тәэмин итү максатында, шулай ук җир участокларын йолып алмыйча (ачык сервитут) җирле халык ихтыяҗы өчен, Буа муниципаль районы территориясендә урнашкан һәм муниципаль милектә булган җир кишәрлекләренә карата ачык сервитутлар билгеләү һәм туктату тәртипләрен һәм шартларын билгели.
Ачык сервитут Россия Федерациясе Җир кодексы нигезендә билгеләнә. Ачык сервитут билгеләнү, башкарылу һәм гамәлдә булуы туктатылуы белән бәйле рәвештә барлыкка килүче хокукый мөнәсәбәтләргә Россия Федерациясенең Гражданлык кодексының сервитут турындагы нигезләмәләре һәм Җир кодексының V_3 бүлегендәге нигезләмәләр кулланылмый.
1.2. Әлеге Нигезләмәдә ачык сервитут дигәндә җир участокларын йолып алмыйча җирле үзидарә органнары яки җирле халык ихтыяҗларын тәэмин итү өчен (ягъни иҗтимагый мәнфәгатьләрне тәэмин итү өчен һәм аерым билгеләнмәгән затлар мәнфәгатендә, ә шәхси мәнфәгатьләрдә түгел) кирәк булганда, җир кишәрлеген йолып алмыйча Буа муниципаль районы территориясендә урнашкан һәм муниципаль милектә булган чит җир кишәрлекләрен чикле файдалану (сервитут) хокукын билгеләү аңлашыла. 
1.3. Ачык сервитутлар дәүләт кадастр исәбен узган җир участокларына карата билгеләнә. Ачык сервитут билгеләү иҗтимагый тыңлаулар нәтиҗәләрен исәпкә алып башкарыла.
1.4. Ачык сервитут срогы аны билгеләү турындагы карар белән ачыклана.
Муниципаль ихтыяҗлар өчен резервланган җирләрнең чикләрендә урнашкан җир кишәрлекләренә карата сервитут срогы, ачык сервитут срогы андый җирләрнең резервланган срогыннан артып китә алмый.
1.5. Автомобиль юлларына бирелгән полосалар чигендә урнашкан җир участокларына карата сервитут, ачык сервитут билгеләү үзенчәлекләре «Россия Федерациясендә автомобиль юллары турында һәм юл эшчәнлеге хакында һәм Россия Федерациясенең аерым закон актларына үзгәрешләр кертү хакында» 2007 елның 8 ноябрендәге 257-ФЗ номерлы Федераль законы белән билгеләнә.
1.6. Ачык сервитут күчемсез милеккә хокуклар һәм аның белән бәйле килешүләр төзегән вакытта хокукларга дәүләт теркәве турындагы Россия Федерациясе законнары нигезендә дәүләт теркәвен үтәргә тиеш. Ачык сервитут турында мәгълүматлар Бердәм күчемсез милек дәүләт реестрына кертелә.
1.7. Ул билгеләнгән иҗтимагый ихтыяҗлар булмаган очракта, сервитутны бетерү турында акт кабул итү юлы белән ачык сервитут туктатыла. 

2. Ачык сервитутларны билгеләү тәртибе

2.1. Ачык сервитутлар ТР Буа муниципаль районы Башкарма комитеты (алга таба – Башкарма комитет) карары белән – Буа муниципаль районы, авыл җирлегенең җирле әһәмияттәге объектлары булган инженер корылмаларын урнаштыру, муниципаль район, авыл җирлегенең җирле әһәмияттәге автомобиль юлларын туннельләрдә урнаштыру өчен, шулай ук Кодексның 39_37 статьясында каралган максатларда һәм Кодексның 39_38 статьясы 1-3 пунктчасында күрсәтелмәгәндә, авыл җирлеге чикләрендә, муниципаль районның авыллар арасындагы территорияләрендә урнашкан җир кишәрлекләренә һәм (яки) җирләргә карата билгеләнә.
2.2. Башкарма комитет ачык сервитутларны оешмаларның ачык сервитут билгеләү турындагы үтенече нигезендә билгели. 
2.3. ТР Буа муниципаль районы территориясендә ачык сервитутлар билгеләү  буенча эшне җайга салучы орган булып «ТР Буа муниципаль районы» муниципаль берәмлегенең милек һәм җир мөнәсәбәтләре палатасы» МКУ (алга таба – Палата) тора.
2.4. Ачык сервитут түбәндәгеләр өчен билгеләнә ала:
1) җир кишәрлеге аркылы җәяү яки транспортта үтеп йөрү, шул исәптән гражданнарның гомуми кулланыштагы су объектларына һәм аның яр буе полосасына ирекле үтеп керүен тәэмин итү;
2) җир кишәрлегендә межлау билгеләрен, дәүләт геодезия челтәрләренең геодезия пунктларын, гравиметрия пунктларын, нивелир пунктларын һәм аларга килү юлларын урнаштыру;
3) җир кишәрлегендә дренажлау эшләрен башкару;
4) су объектларыннан һәм сугару урыннарыннан су ресурсларын алу;
5) җир кишәрлеге аркылы авыл хуҗалыгы терлекләрен куып йөртү;
6) җир кишәрлегендә, озынлыгы җирле шартларга һәм гадәтләргә туры килгән билгеләнгән тәртиптә, печән чабу, авыл хуҗалыгы терлеген көтүгә чыгару;
7) җир кишәрлеген аучылык, балыкчылык, аквакультура (балыкчылык) максатларында файдалану;
8) җир кишәрлеген түбәндәге максатларда файдалану:
- электр челтәре хуҗалыгы, җылылык челтәре, су үткәргеч челтәре, ташландык сулар челтәре объектларын, элемтә линияләрен һәм корылмаларын, газ белән тәэмин итү системасының линия объектларын, нефтьүткәргечләрне һәм нефть продуктларын үткәргечләрне, аларның аерылгысыз технологик өлешләрен урнаштыру, әгәр күрсәтелгән объектлар федераль, төбәк яки җирле әһәмияттәге объект булса, яисә халыкны электр, газ, җылылык, су белән тәэмин итү һәм ташландык суларны үткәрү, инженер-техник челтәрләргә тоташу (технологик тоташу) өчен кирәк булса, яисә алар элек урнашкан җир кишәрлекләре дәүләт яки муниципаль ихтыяҗлар өчен (алга таба – инженер корылмалар) йолып алыну сәбәпле күчерелсә;
- билгеләнгән төзелеш, төзекләндерү, ремонт срогына федераль, төбәк яки җирле әһәмияттәге транспорт инфраструктурасы объектлары төзелешен, төзекләндерелүен, ремонтын тәэмин итү өчен кирәкле булган төзелеш һәм башка материалларны складка кую, вакытлыча яки ярдәмче корылмалар (киртәләр, бытовка, япмаларны исәпкә алып) һәм (яки) төзелеш техникасын урнаштыру;
- тимер юлларга билгеләнгән полосалар чигендә, дәүләт милкендә булган җир кишәрлекләрендә гомуми кулланыштагы тимер юллар белән автомобиль юллары яки тимер юллар киселешен төзү, шулай ук автомобиль юлларына билгеләнгән полосалар чигендә, дәүләт яки муниципаль милектә булган җир кишәрлекләрендә автомобиль юллары белән автомобиль юллары һәм тимер юллар киселешен яки автомобиль юлларының башка автомобиль юлларына бәйләнешен төзү;
- туннельләрдә автомобиль юлларын һәм тимер юллар төзү;
- федераль, төбәк һәм җирле әһәмияттәге линия объектларын урнаштыруны күздә тоткан территорияне планировкалау буенча документация әзерләү максатында инженерлык тикшеренүләрен үткәрү, билгеләнгән объектларны төзү, шулай ук әлеге пунктның 8 пунктчасы 2 абзацында каралган корылмаларны төзекләндерү өчен инженерлык тикшеренүләрен үткәрү.
2.5. Ачык сервитут билгеләнүендә кызыксынуы булган оешмалар (алга таба – гариза бирүче) ачык сервитут билгеләү турында үтенеч белән Башкарма комитетка мөрәҗәгать итә ала. 
2.6. Ачык сервитут билгеләү турындагы үтенечтә түбәндәгеләр күрсәтелгән булырга тиеш:
1) гариза бирүченең атамасы һәм урнашкан урыны, юридик затларның бердәм дәүләт реестрында юридик затның дәүләт теркәве турындагы язуның дәүләт теркәве номеры һәм салым түләүченең идентификация номеры;
2) РФ Җир кодексының (алга таба – Кодекс) 39_37 статьясы нигезендә ачык сервитут урнаштыруның максаты;
3) ачык сервитутның соралган срогы;
4) ачык сервитут билгеләү белән тәэмин ителгән эшчәнлек башкару сәбәпле, рөхсәтле файдалану нигезендә җир кишәрлеген (аның өлешен) һәм (яки) анда урнашкан күчемсез милек объектын куллану мөмкин булмаган яки шактый кыенлашкан срок (мондый хәлләр килеп чыкканда). Күрсәтелгән вакытка инженерлык корылмасын төзү, төзекләндерү, капиталь яки агымдагы ремонтлау вакыты кертелә;
5) ачык сервитут урнаштыру кирәклеген дәлилләү;
6) күрсәтелгән инженерлык корылмасын төзекләндерү яки эксплуатацияләү өчен ачык сервитут билгеләү турында үтенеч бирелгән очракта, инженерлык корылмасы гариза бирүчегә карый торган хокукка күрсәтмә;
7) әгәр гариза бирүче күрсәтелгән инженерлык корылмасының хуҗасы булмаса, дәүләт яки муниципаль ихтыяҗлар өчен җир кишәрлеген йолып алу белән бәйле рәвештә күчерелә торган инженерлык корылмасының хокук иясе турында мәгълүматлар;
8) ачык сервитут билгеләү турында үтенеч бирелгән җир кишәрлекләренең кадастр номерлары (алар булганда), мондый җир кишәрлекләренең адреслары яки урнашу урынының башка тасвирламасы;
9) гариза бирүче белән элемтә өчен почта адресы һәм (яки) электрон почта адресы.
2.7. Ачык сервитут билгеләү турындагы үтенечкә түбәндәгеләр кушымта итеп бирелә:
1) ачык сервитут чикләре турында, Бердәм күчемсез милек дәүләт реестрын алып бару өчен билгеләнгән, ачык сервитут чикләре урнашан урынның чикләре турында график тасвирламаны һәм координатлар системасында бу чикләрнең үзенчәлекле нокталары координатлары исемлеген үз эченә алган электрон документ рәвешендә әзерләнгән мәгълүматлар;
2) гариза бирүче һәм ачык сервитут билгеләү турында үтенеч бирелгән җир кишәрлегендә һәм (яки) җирләрдә урнашкан линия объекты яки башка корылмаларның милекчесе белән, әгәр ачык сервитут башкару өчен күрсәтелгән линия объектын, корылмасын төзекләндерергә яки сүтәргә туры килсә, күрсәтелгән линия объекты, корылмасын төзекләндерү, шул исәптән күчерү яки сүтү шартлары турында төзелгән килешү;
3) инженерлык корылмасына хокукларны раслаучы документларның күчермәләре, әгәр күрсәтелгән корылманы төзекләндерү яки эксплуатацияләү өчен ачык сервитут билгеләү турында үтенеч бирелгән булса, шулай ук мондый хокукның теркәлмәгән булуы шарт;
4) ачык сервитут билгеләү турындагы үтенеч белән гариза бирүченең вәкиле мөрәҗәгать иткән очракта, гариза бирүченең вәкиле вәкаләтләрен раслаучы документ. 

3. Ачык сервитутны гамәлгә ашыру шартлары

3.1. Ачык сервитут билгеләнгән җир кишәрлегенең хокук иясе ачык сервитут кемнең ихтыяҗы өчен билгеләнгән булса, әгәр Кодекс яки федераль закон белән башкасы каралмаса, шул заттан туры килгән түләү таләп итәргә хокуклы. 
3.2. Ачык сервитут билгеләү җир кишәрлеген файдалануда җитди кыенлыкларга китергән очракта, әгәр Кодекс белән башкасы каралмаса, аның хокук иясе ачык сервитут билгеләгән Башкарма комитеттан туры килгән түләү таләп итәргә хокуклы. 
3.3. Ачык сервитут билгеләү хокукларына һәм законлы мәнфәгатьләренә кагылган затлар үзләренең хокукларын суд тәртибендә яклы	й ала.
3.4. Ачык сервитутны кирәклеге гамәлдәге Кодексның 39_41 статьясындагы 2 һәм 3 пунктлары нигезендә дәлилләнгән очракта гына билгеләргә рөхсәт ителә.
Ачык сервитут билгеләүнең кирәклеген дәлилләүдә түбәндәгеләр күрсәтелгән булырга тиеш:
1) җирле әһәмияттәге инженерлык корылмаларын урнаштыруны күздә тоткан, аларны төзү, төзекләндерү өчен инженерлык тикшеренүләрен үткәрү максатларында, шулай ук, әгәр шәһәр төзелеше законнары нигезендә мондый инженерлык корылмалары территориаль планлаштыру документларында күрсәтелергә тиеш булса, андый инженерлык корылмаларын төзү яки төзекләндерү максатларында, территорияне планировкалау буенча документацияләрне әзерләү өчен инженерлык тикшеренүләрен үткәрү максатларында ачык сервитут билгеләү турында үтенеч бирелгән очракта, җирле әһәмияттәге объектны урнаштыруны күздә тоткан территориаль планлаштыру документын раслау турындагы карарның реквизитлары;
2) инженерлык корылмасын, автомобиль юлын, тимер юлларны урнаштыруны күздә тоткан, әгәр инженерлык корылмасы төзү, төзекләндерү, күрсәтелгән автомобиль юлларының, тимер юлларның гомуми кулланыштагы тимер юллар, автомобиль юллары белән киселешен, автомобиль юлының башка автомобиль юлына тоташуын корып кую, туннельләрдә автомобиль юлы, тимер юл урнаштыру, күрсәтелгән инженерлык корылмасын, автомобиль юлын, тимер юлларны төзү, төзекләндерү өчен инженерлык тикшеренүләрен үткәрү максатында ачык сервитут урнаштыру турында үтенеч бирелгән очракта, әгәр шәһәр төзелеше эшчәнлеге турындагы законнар нигезендә күрсәтелгән инженерлык корылмасын, автомобиль юлын, тимер юлларны урнаштыру өчен территорияне планлаштыру буенча документация таләп ителмәгән очраклардан тыш, территорияне планлаштыру проектын раслау турындагы карарның реквизитлары;
3) инженерлык корылмасын төзү, төзекләндерү буенча чаралар каралган җирлекнең коммуналь инфраструктурасы системасын комплекслы үстерү программасын раслау турындагы карарның реквизитлары, яки табигый монополияләр субъектлары, коммуналь комплексларның инвестиция программалары нигезләмәләре, әгәр күрсәтелгән инженерлык корылмасын төзү яки төзекләндерү максатында ачык сервитут билгеләү турында үтенеч бирелгән очракта;
4) әгәр инженерлык корылмалары, алар урнашкан җир кишәрлеге муниципаль ихтыяҗлар өчен йолып алынуы сәбәпле күчерелсә, аларны төзекләндерү максатларында ачык сервитут билгеләү турында үтенеч бирелгән очракта, күрсәтелгән үтенеч җир кишәрлеген муниципаль ихтыяҗлар өчен йолып алу турындагы үтенеч белән бер вакытта бирелгән очраклардан тыш, муниципаль ихыяҗлар өчен җир кишәрлеген йолып алу турындагы карарның реквизитлары;
5) билгеләнгән төзелеш, төзекләндерү, ремонт срогына федераль, төбәк яки җирле әһәмияттәге транспорт инфраструктурасы объектлары төзелешен, төзекләндерелүен, ремонтын тәэмин итү өчен кирәкле булган төзелеш һәм башка материалларны складка кую, вакытлыча яки ярдәмче корылмалар (киртәләр, бытовка, япмаларны исәпкә алып) һәм (яки) төзелеш техникасын урнаштыру максатында ачык сервитут билгеләнгән очракта, җирле әһәмияттәге объект төзелешен оештыру проекты;
6) әгәр капиталь төзелеш объектын инженер-техник тәэминат челтәрләренә тоташтыру өчен (технологик тоташтыру) таләп ителгән инженерлык корылмасын урнаштыру максатында ачык сервитут билгеләү турында үтенеч бирелсә, һәм инженер корылмасын урнаштыру әлеге пунктның 1 һәм 2 пунктчаларында күрсәтелгән документларда каралмаган булса, электр челтәренә, җылылык челтәренә, су үткәргеч челтәренә, су белән тәэмин итү һәм (яки) ташландык сулар челтәрләренә, газ белән тәэмин итү челтәренә тоташу (технологик тоташу) турында, аны башкару максатында инженерлык корылмасын урнаштыру таләп ителгән, яклары һәм технологик тоташуның сроклары күрсәтелгән килешү.
3.5. 3.4 пунктының 1 һәм 2 пунктчасында каралган документлар булмаганда ачык сервитут билгеләү таләп ителүен дәлилләү түбәндәгеләрне үз эченә алырга тиеш:
1) ачык сервитут билгеләүнең аеруча максатчан ысулларына кагылышлы исәпләүләр һәм дәлилләр, шул исәптән урнаштыру максатында ачык сервитут билгеләү турында үтенеч бирелгән инженерлык корылмасын куркынычсыз эксплуатацияләүне тәэмин итүнең, халыкның, булган биналарның, корылмаларның куркынычсызлыгын тәэмин итүнең мөһимлеген исәпкә алып. Ачык сервитут җир кишәрлеген файдалану өчен, аның максатлы билгеләнеше һәм рөхсәт ителгән файдаланышы нигезендә, иң аз мәшәкатьле шартларда билгеләнергә һәм башкарылырга тиеш. Авыл хуҗалыгы билгеләнешендәге җирләр составындагы җирләргә һәм җир кишәрлекләренә карата ачык сервитут җирләрне рациональ файдалануны тәэмин итү турындагы таләпләрне исәпкә алып башкарыла;
2) Гомуми кулланыштагы җир кишәрлекләрендә яки гомуми кулланыштагы җир, гомуми кулланыштагы территория чикләрендә, һәм гражданнарга яки юридик затларга бирелмәгән муниципаль милек булган җир һәм (яки) җир кишәрлекләрендә инженерлык корылмасын урнаштыру мөмкин булмавын дәлилләү (ә Кодексның 2.4 пунктларындагы 2 һәм 3 абзацларда каралган очракларда, шулай ук гомуми кулланыштагы милеккә караган җир кишәрлекләрендә инженерлык корылмаларын урнаштыруның мөмкин булмавын дәлилләү), шул рәвешле, күрсәтелгән инженерлык корылмасының озынлыгы аның гражданнар һәм юридик затлар карамагында булган җир кишәрлекләрендә урнашуы очрагында, андый инженерлык корылмасы озынлыгыннан ике һәм аннан күбрәк тапкырдан артын китмәсен.
3.6. Ачык сервитут урнаштыру җир участогына милек формасына карамастан башкарыла.
3.7. Ачык сервитут әлеге нигезләмәнең 2.4 пунктындагы 2 һәм 3 абзацларында күрсәтелгән максатларда, гражданнарга тәкъдим ителгән яки алар милкендә булган һәм шәхси торак төзелеше, бакчачылык, яшелчәчелек алып бару, шәхси ярдәмче хуҗалык алып баруга билгеләнгән җир кишәрлекләренә карата кертелми, тик түбәндегеләр таләп ителгән очракта, бу чыгарма булып тора:
1) планировкалау структурасы элементы чикләрендә, аның чикләрендә мондый җир кишәрлекләре булганда, урнашкан бина, корылмаларны инженер-техник тәэминат челтәрләренә тоташтыру (техник тоташтырау);
2) булган инженерлык корылмаларын эксплуатацияләү, төзекләндерү;
3) дәүләт яки муниципаль ихтыяҗлар өчен йолып алынучы җир кишәрлекләреннән күчерелүче инженерлык корылмаларын урнаштыру. 

4. Ачык сервитутларга дәүләт теркәве

4.1. Ачык сервитут законнар таләбе нигезендә дәүләт теркәвен үтәргә тиеш.
Әгәр бер үк җир кишәрлегенә берничә сервитут билгеләнгән булса, аларның һәркайсы дәүләт теркәве узарга тиеш. 
4.2. Ачык сервитут аңа дәүләт теркәве үткәрелгән вакыттан үз көченә керә. 
4.3. Буа муниципаль берәмлеге администрациясе ачык сервитут урнаштыру турында карар имзалаганнан соң Башкарма комитет өч көн дәвамында әлеге карарны Федераль дәүләт теркәве, кадастр һәм картография хезмәтенең Татарстан Республикасы буенча идарәсе Буа һәм Чүпрәле районнары буенча муниципальара бүлегенә җибәрә.
 
5. Ачык сервитутларны туктату тәртибе

5.1. Ачык сервитут түбәндәге очракларда туктатыла ала:
- аның гамәлдәге срогы чыкканда;
- Башкарма комитет ачык сервитутны туктату турында карар чыгару белән, шул исәптән, әгәр ул билгеләнгән иҗтимагый ихтыяҗлар булмаса; 
- билгеләнгән ачык сервитут суд карары белән туктатылса яисә Башкарма комитетның ачык сервитут билгеләү турындагы карары гамәлдә түгел дип танылса. 
5.2. Ачык сервитутны туктату «Күчемсез милеккә хокукларны һәм алар белән алыш-бирешләрне дәүләт теркәвенә алу турында» 1997 елның 21 июлендәге 122-ФЗ номерлы Федераль закон нигезендә дәүләт теркәвен узарга тиеш.
5.3. Ачык сервитут туктатылганда Башкарма комитет карар имзаланганнан соң өч көн дәвамында аның күчермәсен тиешле җир кишәрлеге милекчесенә, җирдән файдаланучыга, җир хуҗасына, ачык сервитут билгеләүнең инициаторына һәм ачык сервитут туктатылуның дәүләт теркәвен тәэмин итү өчен Федераль дәүләт теркәве, кадастр һәм картография хезмәтенең Татарстан Республикасы буенча идарәсе Буа һәм Чүпрәле районнары буенча муниципальара бүлегенә җибәрә. 
5.4. Килешү буенча җир кишәрлегенә теләсә нинди милек хокукы башка затка күчкән очракта, әлеге җир кишәрлеген чикләгән ачык сервитут та саклана. 
5.5. Бүлү, кушу, яңадан билгеләү яки өлеш бүлгәндә җир кишәрлекләре барлыкка килгән җир кишәрлекләренә карата билгеләнгән сервитутлар элеккеге чикләрендә барлыкка килгән җир кишәрлекләренә карата саклана. 

6. Йомгаклау нигезләмәләре

6.1. Ачык сервитут билгеләүне кире кагуга суд тәртибендә шикаять бирергә мөмкин. 
6.2. Әлеге Нигезләмәдә Буа муниципаль районы территориясендә ачык сервитут билгеләү, үзгәртү яки туктату өлкәсендәге җайга салынмаган мөнәсәбәтләр Россия Федерациясе Җир кодексы белән җайга салына.

